QORTI TAL-MAGISTRATI (GHAWDEX)
INFERJURI

MAGISTRAT DOTTOR BRIGITTE SULTANA
LL.D., LL.M (CARDIFF) ADV. TRIB. ECCL. MELIT.

Illum, il-Gimgha, 28 ta’ Ottubru 2022
Rikors numru: 284/2012/1 BS
Frans Azzopardi
-Vs-

Awtorita tal-Ippjanar

I1-Qorti;
A. Preliminari:

Rat r-rikors ta” Frans Azzopardi' li permezz tieghu espona bir-
rispett:

ILLI huwa gie notifikat b’ittra ufficjali tat-28 ta” Mejju, 2012 (Ittra
Numru 284/2012) spedita ai termini ta” l-artikoli [sic] 90 (5) u (6)
tal-Kap. 504 tal-Ligijiet ta” Malta, fejn l-Awtorita intimata
rreklamat minn ghandu s-somma ta” €1,205.99 rapprezentanti

1Afollsab.

allegat hlas dovut lilha ghal direct action fl-avviz ta’ twettiq
numru 746/05 f'sit Triq it-Tigrija, [ix-]Xaghra, Ghawdex;

ILLIl-esponenti ma jaqbilx mal-kont spedit stante illi l-istess kont
ma huwiex wiehed rejalistiku u huwa gholi immens. L-azzjoni
tal-intimata damet biss kwistjoni ta” ftit hin u l-affarijiet tnehhew
mill-esponenti nniffsu [sic];

ILLI di piu l-esponenti magharraf [sic] illi fl-istess gurnata 1-
intimata ghamlet esekuzzjonijiet fi bnadi ohra f'‘Ghawdex u
ghalhekk il-makkinarju mikri, il-pulizija mikrija u l-ispejjez 1-
ohra nkorsi ma servewx biss ghall-esponenti izda servew ghal
xoghol iehor;

ILLI inoltre c¢erta spejjez ohra huma eccessivi jew ma humiex
gustifikati;

ILLI ghaldagstant l-esponenti jixtieq jikkontesta din l-ittra
uffi¢jali ai termini ta” I-artikolu [sic] 90(7) tal-Kap. 504.

Talab ghalhekk lil din il-Qorti sabiex:

1. Tiddikjara illi l-kontijiet spediti u l-ammont mitlub huma
gholjin u ma humiex dovuti fl-interita taghhom;

2. Tordna lill-intimata sabiex tirrevedi l-kontijiet taghha;

3. Taghti kull ordni ohra li jid[h]rilha opportuni fi¢c-¢cirkostanzi.

Rat ir-risposta tal-Awtorita ta” Malta dwar 1-Ambjent u 1-
Ippjanar? li permezz taghha ecc¢epiet:

2Afol7.

ILLI r-rikors ta” Frans Azzopardi tal-21 ta’ Gunju, 2012 ma
jisthoqqlux li jigi akkolt u dan ghas-segwenti ragunijiet;

ILLI 1-Awtorita tirrileva 1i l-ammont dovut lilha mhuwiex
wiehed eccessiv, anzi ghall-kuntrarju jirrifletti prec¢izament 1-
ammont li hallset 1-Awtorita u l-ispejjez li inkorriet hi sabiex
tnehhi l-illegalita li fl-ewwel lok suppost tnehhiet mir-rikorrent
stess, u dan kif ser jigi ppruvat fil-mori tal-proceduri. Mhux hekk
biss izda l-prezz imhallas mill-Awtorita ghas-servizz lilha
provdut kien wiehed ragjonevoli;

ILLI ghalhekk a kuntrarju ta’ dak 1i jghid ir-rikorrent, dan I-
ammont hu gustifikat u ¢ertament ma jinkludix xi hlas ghal
xoghol/kiri 1i ma jikkonc¢ernax lir-rikorrent, u t-tnehhija tal-
illegalita fil-proprjeta tieghu. Illi fil-fatt ir-rikorrent sejjer zbaljat
meta jghid li l-ispejjez inkorsi ghall-kuntratturi u l-pulizija ma
servewx biss ghalih izda ghal xoghol iehor li sar in konnessjoni
ma terzi. L-Awtorita esponenti tirrileva illi l-ammont reklamat
ghal direct action jirrifletti biss l-ispejjez inkorsi mill-Awtorita fil-
konfront tar-rikorrent, u ¢joe ghat-tnehhija tal-illegalita li ma
messha [sic] saret qatt;

GHALDAQSTANT, ghar-ragunijiet hawn fuq spjegati, I-
Awtorita esponenti titlob lil dina 1-Onorabbli Qorti sabiex
tiddikjara illi I-ammont ta’ €1,205.99 hu dovut lill-Awtorita ta’
Malta dwar I-Ambjent u I-Ippjanar, u ghalhekk tichad ir-rikors
ta’ Frans Azzopardi tal-21 ta” Gunju, 2012.

Rat li fl-ewwel (1) ta” Marzu, 2016 1-Awtorita ddikjarat I-istadju
tal-provi taghha maghlugq;?

Rat illi fl-udjenza tas-sebgha u ghoxrin (27) ta’ April, 2016 il-Qorti
ordnat korrezzjoni fl-okkju tal-kawza fis-sens illi minflok il-

3 Verbal a fol 88.

kliem “Awtorita ta” Malta ghal I-Ambjent u I-Ippjanar” jidhlu 1-
kliem “ Awtorita tal-Ippjanar”;*

Rat li saru tentattivi ta’ transazzjoni li perd0 ma waslux ghal
transazzjoni;®

Rat li fid-disgha (9) ta” Lulju, 2021 ir-rikorrenti ddikjara l-istadju
tal-provi tieghu maghlug;®

Rat li fl-udjenza tas-sitta (6) ta’ Lulju, 2022 saret trattazzjoni orali
mill-avukati patrocinanti l-partijiet;

Rat l-atti kollha tal-kawza inkluz ix-xhieda migbura u
dokumenti esibiti;

Rat illi I-kawza giet differita ghal-lum ghas-sentenza;
Fliet l-atti fl-intier taghhom;
B. Ikkunsidrat:

Permezz ta’ din il-vertenza r-rikorrent qieghed jattakka I-
pretensjoni tal-Awtorita ghall-hlas tas-somma ta” elf mitejn u
hames ewro u disgha u disghin c¢entezmu (€1,205.99)
rapprezentanti spejjez 1li 1-Awtorita tghid li inkorriet fl-
ezekuzzjoni ta’ direct action wara l-avviz ta’ twettiq numru
746/2005 f’sit fi Triq it-Tigrija, ix-Xaghra, Ghawdex.

Mill-atti jirrizulta li fid-disgha (9) ta” Settembru, 2005 1-Awtorita
harget fil-konfront tar-rikorrent Avviz biex Tieqaf u ta’ Twettaq
bin-numru 746/05 konsegwenti ghal zvilupp minghajr permess

4 Verbal a fol 89.
5 Verbali a fol 103, 111, 113, 118.
6 Verbal a fol 125.

li jikkonsisti fi bdil fl-uzu tal-ghalqa ghal ‘yard” u pparkjar ta’
vetturi. Dan l-avviz inhareg fil-konfront ta” Frans Azzopardi.”

C. Provi:

Semghet ix-xhieda bil-gurament u rat dik maghmula bil-
procedura tal-affidavit, ta”:

Brian Borg8 Uffi¢jal tal-Infurzar, xehed illi l-ammont mitlub
jirrizulta minn sighat li jkunu ttiehdu fuq is-sit sabiex tnehhiet 1-
illegalita. Jghid li dakinhar sehhew xi erba” (4) direct actions bil-
kontijiet imbaghad inhadmu minnhom (I-Awtorita) u mill-
kuntratturi u ntbaghtu mill-pulizija. Jghid 1i rigward is-sit tar-
rikorrenti huma bdew ix-xoghol sa ma wasal hu u qalilhom li ser
ikompli jnaddaf hu fejn imbaghad huma telqu. 1zid 1i apparti 1-
hin li jittiehed fuq is-sit fil-kont jigi inkluz ukoll il-vjagg minn
Malta.

In kontroezami jkompli jghid 1i dakinhar kien hemm tliet (3)
enforcements ohra. Jinsisti li jigi inkluz il-hin tal-ivjaggar.

Riprodott mill-Awtorita,® jghid li huma waslu fuq is-sit fis-
sebgha ta’ filghodu (07:00am) u bdew jigbru l-materjal. Jghid li
gie sid 1-ghalqga meta kienu diga bdew flimkien mal-kuntratturi
Central Asphalt kif ukoll Disma u qablu mas-sid li jkompli huwa
u li aktar tard imorru jaraw li ghamel ix-xoghol kif maqgbul. Jghid
li dan kien ottempera ruhu. Jghid li huma u l-kuntrattur ikunu
gablu minn gabel xX’hemm bzZonn isir u x'makkinarju hemm
bzonn.

In kontroezami ulterjuri, jghid li I-kont mhux huwa hargu izda
¢erta Annabelle Attard. Jghid li bhala konteggi, I-involviment ta’

7 A fol 65.
8 A fol 18 sa 21.
9 A fol 49 sa 58.

min ikun fuq is-sit huwa li jZzomm nota tas-sighat li jibdew mit-
tluq minn Malta. Jghid li f'dan il-kaz it-total tal-ispejjez inqasam
bejn hamsa (5), peress li dakinhar saru hames (5) direct actions,
imbaghad ikun hemm is-sighat. Jghid li f"dan il-kaz in-notamenti
tas-sighat zammhom hu. Jghid li fuq is-sit tar-rikorrent mill-
memorja jiftakar 1i damu xi saghtejn u nofs (2 %2) jew tliet (3)
sighat. Jinsisti li jekk huwa nizzel li damu tliet (3) sighat mela
dagshekk damu. Jghid li t-tliet (3) sighat kienu jikkonsistu f’li
waslu fuq is-sit, sar xoghol ta’ tindif, hafna minnu bl-idejn, u
ngarr il-materjal. Jghid li gablu li s-sid ikompli jnehhi l-materjal
hu sabiex ma joghliex wisq il-kont. Jghid li kien xoghol laborjuz
ghax fil-maggor parti sar bl-idejn u kien jinvolvi tnehhija ta’
materjal tqil inkluz hadid. Jghid li I-materjal 1i tnehha ha hsieb
jarmih il-kuntrattur. Jikkonferma 1i dakinhar ghamlu hames (5)
direct actions u li l-fattura tal-kuntrattur tkopri l-hamsa (5) li
huma. Jghid li Disma jithallas bil-materjal li jigbor b’dan ikun
metal li jithallas ghalih bil-piz.

Janica Agius Ordway,'0 rapprezentanta tal-Awtorita mis-
sezzjoni tal-infurzar, ipprezentat vera kopja tal-kont dettaljat u 1-
fatturi kemm tal-kuntratturi kif ukoll tal-pulizija involuti.
Tispjega li I-kont huwa maqgsum fi tliet (3) sezzjonijiet; sezzjoni
rigward l-ufficjali tal-Awtorita u s-sighat taghhom, ohra rigward
il-kuntrattur li tkun akkumpanjata b’fattura, u ohra rigward il-
pulizija.

In kontroezami tkompli tghid li hi ma tkunx fuq il-post waqt 1-
azzjoni ta” infurzar izda hija tahdem fis-sezzjoni tal-kontijiet.

In riezami tixhed li l-fatturi tal-pulizija u l-kuntrattur juru
ammonti akbar minn dawk fatturati lir-rikorrent peress li
dakinhar saret aktar minn direct action wahda u allura dawn jigu

10 A fol 26 sa 34.

maqsuma proporzjonalment. Tikkonferma li I-valur fatturat lir-
rikorrent jirrifletti biss xoghol li sar fis-sit tieghu.

In kontroezami ulterjuri tghid li ma” dan il-kont partikolari hija
ma kellhiex x'tagsam izda llum dawn tiehu hsiebhom hi.
Tikkonferma pero li I-valuri kkonfermathom. Tghid li fil-kaz tar-
rikorrent gew fatturati tliet (3) sighat.

Charles Debattista,!' Ufficjal tal-Infurzar, xehed illi 1-Awtorita
kienet harget enforcement notice bin-numru ta’ referenza
746/2005 1i kienet tirreferi ghall-ghalga utilizzata bhala yard u
ghall-ipparkjar ta” vetturi minghajr permess. Jghid li xogholhom
kien li jnehhu din l-illegalita. Jghid li waqt l-infurzar mar fugq il-
post ir-rikorrenti, talab li jkompli x-xoghol ta” tindif hu, u huma
gablu mieghu li jlestu I-gbir ta” dak ikkunsidrat skart u mbaghad
ihalluh jigbor dak li jista” jkun ghadu tajjeb. Jghid li ghalhekk
huwa informa lir-rikorrenti li kien sejjer fuq siti ohra izda kien
ser jirritorna sabiex jara li naddaf is-sit kif suppost. Jghid li xhin
mar lura fuq is-sit sab li r-rikorrenti kien ottempera ruhu u s-sit
kien battal. Jikkonferma li I-kont mibghut lir-rikorrenti kien ghal
tliet (3) sighat xoghol u jirrifletti parti mill-fatturi mibghuta lill-
Awtorita mill-kuntrattur u l-pulizija. Jghid li ghan-nofs siegha li
hadu sabiex marru lura dakinhar stess biex ja¢ccertaw irwiehhom
li r-rikorrent ottempera ruhu kif ukoll ghal spezzjoni ta” xi
xahrejn wara huma ma ffatturawx lir-rikorrent. Jghid li mhux
minnu li I-kiri ta” xi ingenji huwa ffatturat doppjament lir-
rikorrent u terzi fejn saru azzjonijiet ohra dakinhar stess. Jghid li
fuq is-sit tar-rikorrent ittiehdu tliet (3) sighat ghax ix-xoghol kien
laborjuz u hafna minnu kien bl-idejn. In kontroezami jghid li
dakinhar tat-tmienja u ghoxrin (28) ta” April, 2009 kellhom xi
erba’ (4) direct actions. Jghid li kemm huma kif ukoll I-kuntrattur
u l-ingenji jigu minn Malta. Jghid li huwa ma johrogx fatturiizda
jikkonferma ma rapprezentanti ohrajn tal-Awtorita kemm kien

11 A fol 39 sa 48.

hemm nies fuq is-sit u x'makkinarju kien hemm imbaghad
jghaddi sabiex jikkonferma l-fatturi tal-kuntrattur u l-pulizija
qabel mad-dipartiment tal-kontabbilita tal-Awtorita mbaghad
johrog il-fattura lil sid is-sit. Jiccara li lis-sid hallieh jigbor dak li
seta’ jkun ta’ uzu sabiex ma jigux mormija affarijiet tajbin, mentri
huma gabru l-materjal hazin sabiex jintrema. Jghid li huma
spiccaw jigbru l-iskart imbaghad hallew lil sid is-sit jigbor li kien
fadal u wara marru jaraw li dan kien ghamel hekk. Jghid 1i dak
li jigbru huma jiehdu sabiex jarmih il-kuntrattur 1i f'dan il-kaz
kien Central Asphalt.

Riprodott'?jibda sabiex ji¢cara li mis-sit tar-rikorrent tnehha biss
scrap material u ma kienx hemm skart ta’ kostruzzjoni kif seta” qal
qabel. Jipprezenta kopja tal-avviz ta’ twettiq'® kif ukoll diversi
ritratti.! Jiccara li kuntratturi ghall-Awtorita kien hemm tnejn,
wiehed (Disma) li jithallas bil-materjal li jigbor u iehor (Central
Asphalt) li jkun dak li tqabbad mill-Awtorita. Jghid li z-zewg
kuntratturi jigu minn Malta izda Disma ma jithallasx tant li
anqgas jidher fuq il-fatturi. Jghid 1li fuq is-sit tar-rikorrent ix-
xoghol sar bl-idejn ghax il-makkinarju ma setax jidhol. Ji¢c¢ara li
l-oggetti ngabru bl-idejn izda l-istess oggetti mbaghad jintefghu
t'bajla ta’ gaffa li ttella” l-istess fuq trakk.

In kontroezami ulterjuri jghid li r-ritratti ttiehdu mir-
rapprezentanti tal-Awtorita. Jghid li fuq it-trakk tas-sid ghabbew
affarijiet tajbin li kien ikun hasra jintremew. Jghid li dawn
tellghuhom fuq it-trakk tas-sid il-kuntratturi tal-Awtorita.
Jikkonferma li s-sid seta” kien jigbor l-oggetti tajbin anke waqt il-
hin li I-haddiema tal-Awtorita kien ghadhom jahdmu fugq is-sit.

12 A fol 60 sa 72.
13 A fol 65.
14 A fol 66 sa 72.

Mark Cini,’® rapprezentant tal-Awtorita, jikkonferma l-avviz ta’
twettiq kif diga esibit (a fol 65). Jghid li appell mill-avviz ma sarx.

In kontroezami jikkonferma li appell mill-avviz ma sarx.

Riprodott!¢ jesibixxi kopja tad-dokument (pink card) 1i juri li 1-
avviz wasal ghand ir-rikorrent nhar it-tletin (30) ta” Settembru,
2005.17

Frans Azzopardi, ir-rikorrent, xehed bil-procedura tal-
affidavit.!® Jghid li huwa kellu ghalqa magenb id-dar ta” ommu
fejn kien jipparkja xi ingenji kif ukoll dghajsa. Jghid li fiha kellu
wkoll xi zewg (2) munzelli gebel mizmuma pulit u ghall-uzu
aktar tard. Jghid li ftit kien hemm affarijiet fl-ghalqa u ghalhekk
ma kienx hass bzonn li jikkontesta l-avviz li twettiq. Jghid li kull
ma gabet I-Awtorita fuq is-sit tieghu kien high up (gaffa) u fuq is-
sit in-nies tal-Awtorita damu biss xi tliet kwarti (3/4). Jghid li
dawn m’ghamlu xejn ghal tul ta’” Zmien sakemm imbaghad
saqsew ghalih, huwa identifika ruhu, u qablu li jnehhu xi haga
huma u jkompli hu. Jghid li kollox tghabba fuq trakkijiet tieghu
stess b’haddiema tieghu jghinu u l1-Awtorita damet fuq is-sit xi
tliet kwarti (3/4) ohra. Jghid li l-ingenji li jidhru fir-ritratti esibiti
mill-Awtorita huma lkoll tieghu ghajr ghal high up. Jikkontesta li
ntuzaw ingenji tal-Awtorita apparti I-high up u jinsisti li fil-kont
mibghut lilu ddahhlu spejjez li ma gewx inkorsi. Fuq il-pulizija
jghidli ghalkemm kien hemm xi tlieta (3) jew erbgha (4) fuq is-sit
dawn ma damux hemm aktar minn siegha u nofs (1 2).

Ikkunsidrat Ulterjorment:

15 A fol 76 sa 78.
16 A fol 83 sa 85.
17 A fol 85.

18 A fol 96 sa 97.

Pagna 9 minn 13



Permezz tal-azzjoni odjerna Frans Azzopardi qgieghed jattakka I-
pretensjoni tal-Awtorita ghall-hlas tas-somma ta” elf mitejn u
hames ewro u disgha u disghin c¢entezmu (€1,205.99)
rapprezentanti spejjez 1li 1-Awtorita tghid li inkorriet fl-
ezekuzzjoni ta’ direct action wara l-avviz ta’ twettiq numru
746/2005, u ¢joeé t-tindif ta” ghalqa fi Triq it-Tigrija, ix-Xaghra,
Ghawdex minn skart u materjal mixhut fiha.

Kif xehdu r-rapprezentanti tal-Awtorita u kif jidher ¢ar minn
kopja tal-fattura esibita a fol. 36 sa 38 tal-process, l-ispejjez li
taghhom I-Awtorita qieghda titlob il-hlas jirrapprezentaw hlas
ghal hin u xoghol tal-ufficjali tal-Awtorita, hlas dovut lill-pulizija
ghas-servizz taghhom li huwa kkonfermat b’fattura mahruga
mill-pulizija stess, hlas dovut lill-kuntrattur li huwa wkoll
ikkonfermat b’fattura mahruga mill-kuntrattur, u spejjez tal-
vapur li jagsam bejn Malta u Ghawdex.

[I-kontestazzjoni ta” Frans Azzopardi m’hijiex dwar l-avviz ta’
twettiq jew il-prezenza tal-Awtorita, il-pulizija u l-kuntratturi
tal-Awtorita fuq is-sit. Anqas m’hija dwar il-fatt li xi hlas lill-
Awtorita jrid isir. Izda hija dwar is-sighat fatturati mill-Awtorita
stante li dan jinsisti li I-Awtorita damet ferm anqas milli tghid hi
fuq is-sit u dan billi, skontu, ma kienx hemm wisq materjal u fil-
maggor parti dan ingabar minnu u haddiema tieghu u b’ingenji
u apparat tieghu stess. Jindika wkoll 1i jista” jkun li huwa gie
fatturat xi sighat ghal xoghol li dakinhar I-Awtorita ghamlet fuq
siti ohra. Jikkontendi wkoll li I-Awtorita ma ottemperatx ruhha
mal-principju ta’ minimizzazzjoni tad-danni billi sahansitra
gabet kuntratturi u ingenji minn Malta meta setghet facilment
utilizzat kuntratturi u ingenji li jinsabu Ghawdex. Jikkontendi
ulterjorment 1i I-fatturi esibiti mill-Awtorita ma gewx
ikkonfermati bil-gurament min minn harighom.

Azzoppardi jagbel li jaghmel xi hlas perdo mhux fl-estent mitlub.

Pagna 10 minn 13



L-Awtorita rribattiet ghal dan billi tat spjega ta” x’sar fuq is-sit
tar-rikorrenti kif ukoll esibiet ritratti varji li juru xi tnehha minn
fuq is-sit tieghu. L-Awtorita ressqet ukoll diversi xhieda li
kkonfermaw x’sar fuq is-sit tar-rikorrenti, kemm dam ghaddej
ix-xoghol, u kif inqasmu pro rata 1-fatturi tal-kuntrattur u tal-
pulizija bejn is-sidien kollha li dakinhar kienet saret direct action
fuq is-siti taghhom, inkluz ir-rikorrenti. Qalet ukoll li lI-avviz ta’
twettiq anqas gie appellat u li fit-terminu moghti fih ir-rikorrent
angas ghamel xejn tant li kellha ssir direct action. L-Awtorita
tkompli tghid li sahansitra ngabru diversi azzjonijiet diretti fl-
istess jum sabiex l-ispejjez jinzammu baxxi. Rigward il-fatturi
tghid li dawn gew debitament ikkonfermati minn zewg persuni
li ssorveljaw ix-xoghlijiet fuq is-sit u anke ¢cekjaw il-fatturi tal-
kuntrattur u tal-pulizija. L-Awtorita qalet ukoll li jkollha
diffikultajiet logisti¢i sabiex tingaggja provdituri ta’ servizzi
minn Ghawdex minhabba nuqqas ta’ disponibbilta, permessi, u
problemi logistici ohra. Rigward il-pulizija tghid 1i dawn dejjem
hemm bzonnhom minhabba s-sigurta tal-impjegati taghha. L-
Awtorita tghid ukoll li billi halliet lir-rikorrenti jghin fit-tnehhija
tal-oggetti din naqgset ulterjorment id-danni.

[I-Qorti tinnota li I-fatturi esibiti mill-Awtorita gew esibiti mill-
ufficjal taghha li kien qgieghed fuq il-post jara kemm ix-xoghol kif
ukoll il-metodu li bih kien ged jingabar il-materjal.

Tinnota ulterjorment li kuntrarjament ghal dak iddikjarat mir-
rikorrenti fl-affidavit tieghu r-ritratti esibiti in atti juru li kien
hemm volum ta” materjal li kellu jigi spustjat tant li kien hemm
anke diversi nies u vetturi involuti sabiex jaghmlu dan ix-xoghol.

Tinnota ulterjorment li I-Awtorita hadet passi ragjonevoli sabiex
timminimizza d-danni billi, inter alia, anke awtorizzat lir-
rikorrenti jassisti, ingaggjat servizz ta’ kuntrattur iehor li ma
jithallasx bis-siegha izda bil-materjal li jigbor, u lagqghet diversi
azzjonijiet diretti fl-istess jum sabiex b’hekk telghet hi u I-

kuntratturi taghha darba minn Malta u qassmet l-ispejjez fuq
kull sit milqut bl-azzjonijiet taghha ta” dakinhar tat-tmienja u
ghoxrin (28) ta” April, 2009.

Tinnota ulterjorment li minn dakinhar li l-avviz ta” twettiq gie
notifikat lir-rikorrenti nhar it-tletin (30) ta” Settembru 2005, sa
dakinhar tal-azzjoni diretta ta” nhar it-tmienja u ghoxrin (28) ta’
April, 20092 jidher li ma kien sar xejn mir-rikorrent sabiex
jottempera ruhu mal-avviz ta’ twettiq tant li I-Awtorita sabet ix-
xoghol ghaliha u bdiet u kompliet l-istess skont l-avviz sa ma
halliet f'idejn ir-rikorrenti sabiex ikompli. Aktar tard imbaghad
fl-istess jum ufficjali tal-Awtorita marru jikkonfermaw li r-
rikorrenti kien ottempera ruhu ma dak mitlub. Dan tenut kont
tal-fatt ukoll li, ex admissis, ir-rikorrenti seta’ facilment
jottempora ruhu mal-avviz tat-twettiq bejn 1-2005 u 1-2009 billi
kellu kemm l-ingenji kif ukoll lI-apparat biex jaghmel dan.

Decide:

Ghar-ragunijiet kollha hawn fuq premessi u I-motivi ga espressi,
din il-Qorti qieghda taqta” u tiddeciedi din il-kawza billi filwaqt
li tichad it-talbiet kollha tar-rikorrenti Frans Azzopardi, tilga’ t-
talbiet tal-Awtorita intimata.

L-ispejjez ta’ din il-kawza ghandhom ikunu a karigu tar-
rikorrenti Frans Azzopardi.

(ft) Dr Brigitte Sultana
Magistrat

19 Vide fol 85 tal-process.
2 vide data tal-fatturi a fol 36 sa 38 kif ukoll ix-xhieda tar-rapprezentant tal-Awtorita’
Charles Debattista, specifikatament a fol 41.

(ft) John Vella
D/Registratur

Vera Kopja

Ghar-Registratur

